
Xujun xi Kits'inkjihi nda postru
Pablo xuta ninku Colosa

B'its'in kikjanifiaha Pablo xuta ninku xi tjin nanki
Colosa

1 An Pablo, an xi kama nku nda postruhu Je-
sucristo at'aha Ntiana b'a ts'in kama mjehe. An
ko nda nts'eé Timoteg 2 tisunifiaihi j& nts'eé xi
tintsuboo nanki Colosa, jun xi kikj'ats'enuu Ntiana
ko s'ejinnuu Cristo.

Kas'enuu kjuanda ko kjuajyu xi tsjand Ntia
Na'mina.

B'i ts'in kinchjantjai Pablg xuta ninku xi tjin
nanki Colosa

3 Xki nga chubantjajhi nginkun Ntiand xi
Na'mihi Nda Ntiana Jesucristo, 'baihi mab'achjihi
4at'aha kik'inyani xi nku ts'in s'ejinnuu Jesucristo
ko xi nku ts'in tjonuu ngayjee xuta xi ts'e Ntiana.
SB'atin'oat'aha kinu'yé énnda tsuhu Jesucristo, én
Xinaxu tjin. Y'éjiia chjinuu ni xi tjinda ngandanuu
ndjiojmi jan. Kui niu xi ja tichuy6heo nd'ai.

6 Kui éin xi tsichujinnuu nda tits'in ko tifindju
ajihin xuta nga ngusuhun asunntee. B'a ta tima
ajinnuu b'aha ra nistjin nga kinu'yé ko tsichu
mankjinnuu xi nku tjihin ra kjuandaha Ntiana.
7Kui éin xi tsakuyanuu nda Epafra, nda musu xinki
Xi 'yun tjoni. Naxu tifiko xaha el nga tits'inxat'aha
Cristo ngajonuu. 8 Kui xi kitstuyani kjuatjo xi
y'éjfiajin animanuu Espirituhu Ntiana.

9Nkuhu nga kik'inyani kui niu, najmi tin'ekj'aiyaj
nga tichubantjdihi nk'ie nga tichubakoi Ntiana.
Tibinchijhi nga katumankjinyjenuu ni xi mjehe,
ko nk'ie nga Espirituhu katsjdnuu nga nanka
n'enkjintak'un ko nga kamankjinnuu ni xi ts'e
Ntiand. 10 B'a katuma tu xi kuintsubahanu xi nkua
ts'in tjehen ra xuta xi ts'e Nda Ntiana ko nga n'oo
ni xi sasthin. Tibinchiihi nga n'oo ngayje tikja ni xi
nda ko nga 'yun kamankjinnuu nku tjthin rangat'a
ts'e Ntiana. 11 'Yun kasaku nga'yunnuu xi nku ts'in
tjehen ra nga'yuhun Ntiand xi tjihin kjuachanka, tu
xi kuichukjuahanuu tu mi nihi ni ko tu xi najmi
n'ekjehe ruu tak'un.

12 Tsjo kat'enuu ko tjohon mab'achjihi Ntia
Namind xi Kkits'in nga kama sakinuu ni xi
ts'iinkjaihin xuta xi ts'e xi k'iéntu ma ndzjeen.
13 At'aha ja kikjexinnd ajihin nga'yun xi tjin ma
jyuun ko Kkits'inkj'and mda batéxuma Nti xi tjoho.
14 Kui xi y'échjintjaind, kui nga kin'endyjat'ahana
ngatitsunna nd'ai.

B'i ts'in tsaktiya Pablo ni xi kits'in Cristo ngan-
dand

15 Cristo kui xi nk'ie nga yaa, Ntiand yaa.
Ntukadan bi najmi ma chjihi Ntiana. Kui xi Ntihj
Ntiana xi tjun kintehe ni nga n'enda ngayjee ni xi
kin'enda. 16 At'aha kui tijfia, kui nga kin'endaha
ni xi tjin ndjigjmi jan ko asunntee, ni xi ma chji
ko ni xi najmi ma chji, xi k'aku ko xi tjihin x4,
Xi batéxuma ko xi nk'a tjen. Kui kin'echjén nga
kamanda ni xi tjin ko kui kama ts'e. 17 Kui xi tu b'a
ts'in jaha tijiia kintehe ni nga kamanda ngayjee ni

Xi tjin, ko kui ngat'aha b'a k'uhun ni xi tjin xi nka
k'un.

18 Xi nku ta ts'in nintakad batéxumaha yjonin-
tena, b'a ta ts'in Cristo batéxumaha xuta ninku. Kui
Xi tjuhun. Kui xi tjun j'aiyaha ajihin xuta k'ien tu
xi nk'a tsjéhen ra ngayjee ni xi tjin. 19 At'aha kama
tsjoho Ntianda nga y'éjiiajihin Jesucristo xi nku ts'in
tjlyaha. 20 Ntiand Kkits'in nga kjuaik'un ngdha ra
ngayjee xi incha ngji t'axin. Cristo kits'inchjén, kui
nga tu ngat'aha jni xi tsaténdzjoho Cristo t'a kruu
kitsjaha ra kjuajyu ngayjee xi tjin t'anankiu ko xi
tjiinnk'a jan.

21 Nistjin nk'ie tsinima t'axihuun Ntiand ataha
ni ch'onk'un kin'o ko animanuu ngji kontraha
Ntiand. 22 Tunga nga nd'ai Ntiand ja Kits'in
nga kjuaik'un ngaha ruu tu ngat'aha nga Cristo
kits'inkjas'en yjonintehe nga kin'ek'ien. B'a Kits'in
Ntiana tu xi kama kuichunchahanu nginkun ko
kamo xuta xi ts'e xi najmi tjihin chunti ko xi najmi
kama n'enijéhe ra tsa mi nihi.

23B'a kama tsa tu nku kixihi ko ndja kuinchajiun
xi nku ts'in s'ejinnuu Ntianad ko tu nku chuyaha
ruu ni xi y'éjiia chjinuu én nda tsuhu Jesucristo
Xi ja kinu'yd. Kui éen xi tis'enjjmihj xuta Xi tjin
nga ngusuhun asunntee. An Pablo kik'ai xdna nga
k'uenijmia éin.

B'i ts'in kitsuttya Pablo xa xi kik'aihi
24 Nd'ai tsjo tjinna nga tisakina kjua'un ngan-
danuu. Ajihin yjonintena tifindju kjua'un xi
tisakuhu Cristo ngandaha xuta ninkuy, at'aha xuta
ninku xi yjonintehe Cristg. 25 Tits'inxa ajihin xuta
ninku xi nku ts'in y'éjfia Ntiand nga Kkitsjana xa

xu'bi ngandanuu, tu xi b'a ts'in s'enijmihi xi nka
tjihin ra éhen Ntiana.

26 Tib'enijmia ni xi kis'ejfia 'ma nu chd jdn. Najmi
kisakuchjihji niu xuta xi kis'e nistjin nk'ie. Tunga
nd'ai xuta xi Ntiana kikj'ats'e tis'ejfia chjihi niu.
27 Kits'in mje nga kuakuhu xuta xi ts'e xi nku ts'in
tijiia kjuanchindha ko kjuachankaha ajihin xuta xi
tjin nga ngusuhun asunntee. Kui nihi xi ja tis'ejfia
chjind'ai. Ko ni xi tis'ejfia chjiy, kui xi Cristo. Kui xi
tijflajinnuu ko tits'in nga tichuyohoo nga sakuhunuu
kjuachanka.

28 Kui Cristo xu'bi tib'enijmiihi xuta. Ya sisiin xi
nku ts'in ti'bai niyaihi ko tibakuydihi ngayjee xuta,
tu xi kuichu maha ngayjee xuta xi s'ejihin Cristo
xi nku ts'in mjehe Ntiand. 29 Kui nii xi tits'ian nk'ie
nga tits'inxa. Nga'yun xi titsjna Cristo tibasinkona,
kui nga ndja tits'inxahana.

1 Mjena nga choo nga tu xi tsehé kjuanima
tibenkinuu jun ko xuta ninku nanki Laodicea ko
ngayjee xuta xi najmi be xi nku tjidn. 2 Mjena
nga saku nga'yahun ngayjee xuta ninku, nga
nkuhu k'ua xinkjin at'aha tjoho, ko nga nkuhu
b'a kuitsu kjuankjintak'uhun nga nkunku, ko nga
kamankjinyjehe ni xi mjehe Ntiand. Yohd ni ma
kamankjihin ni xi y'éjia 'ma Ntiana, kui nihi xi
Cristo nd'ai. 3 Kui nga nk'ie nga yahana Cristo yaa
ngayjee kjuankjink'un xi 'yun nanka xi chjihj ra.

4B'i ts'In tib'et'dnuu tu xi najmi ch'a én tsjo tsu
tsank'd k'uanachakohonuu. 35 Ndaha tsa najmi
an kikjin tijjiiajinnuu, tunga kjintahana jun ko tsjo
mana nga be xi nku ts'in nda tintsubakoo xinkiu

ko xi nku ts'in ndja tinchajiun Cristo, at'aha kui xi
s'ejinnuu.

B'i ts'in tsakuya Pablo xi nku ts'in tintsubakad
Cristo

6 Kui b'a maha, xi nku ts'in kin'ekjaihin ruu
Nda Ntiana Jesucristo, tu nku b'ahad ts'in tsjénkiu.
7 Nanka katji kjamanuu ajihin Cristo ko ndja
tinchajiun, at'aha kui xi kis'ejinnuu xi nku ts'in
kisakuyanuu. Ko tehente tjohgon mab'achjihi
Ntiana nga ja kamo xuta xi ts'e.

8 Chuhuun yjonuu nga najmi tu ch'a xi
k'uanachakohonuu én nanka tiya xi be xuta.
Kui xi nibaha ra sin cha xi be xuta, ni xi asunnte
y'aha ra. Najmi Cristo nibaha ra.

9 Ajin yjonintehe Jesucristo tijfiajin kikjin
Ntiand, 10 ko jun ja kisakunuu ni xi ndyjat'anuu
kai at'aha nkuhu tsichu makoo Cristo. Kui xi
batéxumaha ngayjee xi tjihin x4 ko xi batéxuma.

11 Nk'ie nga kis'ejinnuu Cristo, kin'enuu nku
circuncision, tunga najmi circuncision xi n'ehé ra
yjonintee kin'enuu. Circuncision xi kjexin ni jé xi
kich'o kin'enuu. Cristo xi b'a kits'innuu. 12 NKk'ie
nga kisatento, tsangiyanjikoo Cristo. Nk'ie nga
kis'ejinnuu nga'yuhun Ntiand xi Kits'inkj'aiyako
ngahara Cristo ngabayoo, ta j'aiyakoo ko kui ajihin
ngabayoo.

13 Jun xuta k'ien kamo nistjin nk'ie tu ngat'aha
ngatitsunnuu, nk'ie nga najmi kin'enuu ni
circuncision xu'bgo. Tunga Ntiand Kkits'ink'iéntu
tik'unkonuu Cristo. Kits'inndyjat'ana ngayjee
ngatitsunnd. 14 Kikjetiya xujun xi ma nga kis'et'a
ni xi tjennd, xi ngji kontranda. Kikjexin xujun ko

kingjat'a kruu. 15 Cristo kits'inchjén Ntiand nga
kits'in nganaha xi tjihin xa ko xi nk'a tjen. Kiya
kjuasuba xi kisakuhu nga kin'e nganaha xi tjihin
xa ko xi nk'a tjen.

16 Kui nga najmi tu ch'a n'esihin ruu xi
kuinchjayanenuu ngat'aha ni xi tichino ko tsa
xi ti'yu, ko a ra ngat'aha nistjin nga tibitju s'i, ko
a ra nistjin nga tib'atuts'ihin soo, ko tsa nistjin
nkjun. 17 Ngayjee ni xu'bi mjehe kuakuchji ni xi
niba askahan, tunga Cristo bi b'éjfia chji sisin ni xi
nibdo.

18 Najmi tu 'bainto nga xi b'asje nimakjua mafia
yjoho ko benkjun ntitsjee incha k'uéchjanuu ni xi
n'ekjohoon. Kui joo xi ni xi ma chji suba kuihi
nchjanimiyaha ko nk'ab'asje tiya yjoho ngat'aha ni
xi mankjihin ei asunntee. 19Ja incha ngji t'axihin
xXi nintaku xuta ninku maha. At'aha xi nintaku
xuta ninku maha, kui xi ts'in nga sa yjonintee xi
nku ts'in mjehe Ntiana nga sa. Sa yjonintee at'aha
incha y'a y'aha ra xinkjin.

B'its'in tsaktiya Pablo nk'ie nga Cristo tsayakad

ko j'diyako ngdhand
20 Ja tsayakoo Cristg, kui nga kama ndathi ruu
ni xi batéxumaha asunntei. Kui nga, ;a tintsuba
saha ruu asunntee xi nku ts'in tjintuhu xuta xi ts'e?
(A tinu'ya'én saha ruu kjuatéxuma xi tsuhu xuta?
21 B'a tsu éen: “Najmi tu n'ekgo niu. Najmi tu
chjut'o niu. Najmi tu chjubé niu.” 22 Kui ni xu'bi
nintaku xuta tsitjuhu ko xuta y'éjfia. Feya nii nga
n'echjén. 23 B'a maha xi kixi mankjihin maha nga
b'a ts'in nchja, at'aha ts'in kjua'yuhun ra xuta nga
skuenkjun Ntiana ko nga ts'iin nimakjua yjoho ko

nga 'yun tsjaha kjuanima yjonintehe. Tunga najmi
chumi ni chjihira tsa basinkona nga b'éch'ona ni xi
nchjaha animand asunntei.

3

1 Ja j'alyakoo Cristo ngabayoo, kui nga
tinchisjaihinu ni xi tjin ndjigjmi jdn ma tijfiat'aha
Cristo Ntiand. 2 Ni xi tjehen ra ndjiojmi jan
n'enkjintak'un, najmini xi ts'e asunntee. 3 At'ahaja
tsayo ko tintsuba tik'unkoo Cristo nginkun Ntiana.
Kui nga najmi ma chjihi ydha jun nd'ai. 4 Cristo xi
ts'in nga tintsuboo. Nistjin nga kj'uaikuchji yjoho
Cristo, kui nistjiun ta cha yaha jun ko kuakuchjiu
kjuachankaha.

B'i ts'in tsakuya Pablg xi nku ts'in chtthutin yjonad
5> Kui nga n'ek'iehennu ni xi tjintujin animanuu
Xi tjehen ra asunntee. Najmi tu ch'a xi chuba
kjuantukoh6 xinkjin, ko tsa ts'iin ni xi chunti
nginkun Ntiand, tsa yjonintee xi kuatéxumaha, tsa
mjehe ts'iin ni xi ch'on tjin, tsa kjuanchina 'yun
kjuasihin. Xi 'yun fasihin kjuanchina, kui xi kj'ai
ntia tjennki. 6 Tu ngat'aha nga b'a incha ts'in
xuta, kui kjuaha nga incha nibanehe ra kjuakjahan
Ntiand. 7Ko jun b'a ta kin'o nistjin nk'ie, nk'ie nga
tintsubajiun ni xu'bo.

8 Nd'ai ta n'e t'axiun kjuakjoon, kjuastintoo,
kjua'unchoo, én chubatit'oon ko én ch'on tsuu.
9 Najmi tu ch'anachgho xinkiu. Xi nkua ts'in
tintsuboo nistjin nk'ie, b'a joyaha tsa nku najyun
cha kin'esjo. 10 Tunga xi nku ts'in tintsuboo nd'ai,
b'a joyaha tsa najyun tsetse kindyja ngahanu. Xi
nku ts'in tjiyaha Ntiand, b'a ts'in tis'eyanuu nk'ie

nga tits'in tsetsenuu ko nga timankjin sisinnuu nku
tjlhin ra ngat'a ts'e Ntiand. 11 Ajihin xuta xi ja
kama tsetse najmita chuminibehe yaxintje judio
tjehen ra ko ya xi najmi ntje judio tjehen ra, ya xi
kin'ehe ni circuncision ko ya xi najmi kin'ehe, ya
xixin nibaha ko ya xi kinte tjen nginkun xuta, ya xi
xuta musu xi kich'atse ko ya xi ndaihi yjoho. Ngay-
jee kui nii nkuhu bichu majin Cristg, ko Cristo
tijiiajihin ngayjee.

12 Ntiand j'ajinnuu, Kkikj'ats'enuu ko tjoho jun.
Kui nga n'e tsetse yahanu xi nku ts'in kuintsuboo
nga chasenimoo xinkiu, Kkas'enuu kjuanda,
nimakjua kas'eyanuu, nimakjua n'ekoo xinkiu
ko najmi tu kitsa katuma stinuu. 13 N'e'yun
tak'uhuun xinkiu ko n'endyjat'ohgo xinkiu tsa
tjin @ajinnuu kjuasti. Xi nku ts'in Kits'inndyjat'anuu
Nda Ntiana, b'a ta ts'in n'endyjat'ohoo xinkiu.
14N'etj6 xinkiu, at'aha kjuatjoo xi 'yun chji saha ra
nga ngayjee ni xingisog ko nkuhu ts'in manuu.

15 Kichj'ajinnuu tu xi nkuhu yjonintehe
Cristo kamahanu ko b'a ts'in s'ehenuu kjuajyu.
Kjuajyuhu Cristo katsjdniydha animanuu ko
tehente tjohgon mab'achjihj Ntiana ngat'a ts'e kui
niu. 16 Kat'ejfiajinyjenuu éhen Cristo. N'enkjink'un
sisiun xi nku ts'in kuakuyohoo ko nga k'uai
niyoheo xinkiu. Tjohoon mab'achjihi Ntiana ajin
animanuu nga s6heo salmo ko sohon ninku ko xi
nku ts'in kuakuyanuu Espiritu nga s6. 17 Ngatentee
ni Xi n'oo, tsa chubo ko tsa tu mi xaha ni xi n'oo,
Nda Ntiana Jesu n'ekasiun titjun nga b'a n'oo ko
tjohoon mab'achjihi Ntia Na'mina ngat'a ts'e ni xi
kisakujinnuu Jesu.

B'its'in tsakuiya Pablo xi nku ts'in k'uéntu xuta

18 Jun xi ti'minuu chjudn, chankjun x'innuu. B'a
n'go xi nku ts'in tijfiaha xuta xi yjanki Nda Ntiana.

9Jun xi ti'minuu X'in, n'etjé chjuunnuu ko najmi
tu ndja n'ekoo.

20 Jun xi ti'minuu nti, tind'ya'én tehentohoo xi
chanuu. At'aha kui niu xi sasihin Nda Ntiana.

21 Jun xi ti'minuu na'mi, najmi tu chuba kjahdan
n'ekoo ntinuu, tu xi najmi kfehe ra k'un.

22 Jun xi ti'minuu xuta musu xi Kkich'atse,
tinu'yd'én tehentohoo xi j4 ntianuu maha ei
asunntei. Najmi tu nk'ie nga tibasenuu b'a n'o,
tsa tu xi nda kuasehenuu. Ngayjehe ni tak'un b'a
n'go at'aha Nda Ntiand yankjun. 23 Tu mi xdha ni
Xi n'go, ngayjehe animanuu b'a ngo. B'a n'go xi
nkuhu tsa Nda Ntiana tin'exat'ohoo, najmi tsa xuta.
24Yo nga sakunuu ni xi tjindaha Ntiand nga tsjaha
ntihi. Cristo tin'exat'ohoo, kui xi Nda Ntianuu. 25 Xi
tits'in ni Xi najmi b'a tjin, kui xi ts'iinkjadin ngajoya
ngaha ra chjihi ni xi tits'in. Najmi ngabi ts'inko
Ntiana xuta.

4

1Ko jun xi ti'minuu ja ntia, nda ko kixi n'ekoo
xuta musu xi kich'atso. At'aha yo nga ta tijiianuu
ko jun nku Nda Ntia ndjiojmi jan.

2 N'ekjas'ohgon yjonuu nk'ie nga chubakgo
Ntiana. Najmi tu n'ekjentohoo yjonuu nga
tjohoon mab'achjihi ngat'a ts'e ni nda xi tsjanuu.
3 Ko ta chubantjaini tu xi Ntiana tsjanteni ma
nga K'Génjjmii éhen, tu xi kuixinyahani ni xi
kis'ejfia 'ma nistjin nk'ie ko tis'ejfia chji nd'ai
ngat'aha Cristo. At'aha kui kjuaha Kkjiiya'yuhunna

ei. 4 Chubantjainu tu xi kama kuakuchji sisihinna
€hen ko xi nku ts'in tjihin nga kuinchja.

> Nanka n'ekjink'un xi nku ts'in kuintsubajihuun
xuta xi najmi s'ejihin Ntiand. XKki nistjin xi kjua
chase sisihuun ni xin'go. 6 Tehente tsjo ts'in chubo
ko kas'ehe sin ni xi chubo. B'a ts'in chahanu xi nku
k'uihuun nga nkunku xuta.

B'i ts'in kits'inkje Pablo xujuin

7 Xi nku ts'in tiijjia ei kuitsuyayjenuu nda
Tikiko, nda nts'eé xi tjona, xi kixi tits'intjusun
Xaha, Xi ta tits'inxat'aha Nda Ntiana xi nkuhu an.
8 Kui xi tits'inkjisenuu tu xi chahanu xi nka n'e
tintsubai ei ko tu xi sakd nga'ydhunnuu. 9 Ko
tits'inkjika Onesimo, nda nts'eé xi tjona xi ta Kkixi
tits'Intjusun Xaha ko xi nda nankinuu maha. Incha
kuitsuyanuu ngatentee ni xi tima el.

10 Tits'inkjinuu kjuasunifia Aristarko, nda xi
kjiya'yankona nubaya ei, ko Marko xi nts'esti
maha Bernabe. Ja ta tsichunuu éhen Marko. Nda
n'ekjohoon tsa kuichusenuu yo. 11 Ko tits'inkjinuu
kjuasunifia Jesu, kui ndo xi ta 'mi ya Justo. Tu
kuihi ja judio xu'bi xi y'anjikona x4 xi tits'ian nga
tib'enijmia xi nku ts'in batéxuma Ntiand. Kui joo xi
tsjd nga'yunna.

12 Ta tits'inkjinuu kjuasunifia Epafra, xi nda
nankinuu maha. Kui xi ta tits'inxat'aha Cristo
Jesu ko tehente ngayjehe k'un tibankintjainuu nga
tinchjako Ntiana, tu xi ndja kuinchahanu ko kama
je kikjiun ko kamo xi nku ts'in mjehe Ntiana. 13 An
be sisian xi nku ts'in Epafra kjintaha ra jun ko ta
kjintaha ra xuta xi tjin nanki Laodicea ko xi tjin
nanki Hierapoli.

14Ta tits'inkjinuu kjuasunifia Luca, nda chjinenki
Xi tjona, ko Dema.

15 Tjohoon kjuasunifiana ja nts'eé xi tjin nanki
Laodicea ko tjohoon kjuasunifiana tachjuun Ninfa
ko xuta ninku xi ma fjaku ni'yaha. 16 Nga
ja kamanuu nga n'eyo xujuin, ta n'ekjihuu nga
kats'inya xuta ninku Laodicea. Ko jun ta n'eyo
xujun xi nibaha Laodicea.

17 B'a t'ihuun Arkipo: “N'enkjintak'uin nga nda
n'etjusuin xaha Nda Ntiana xi kik'aihi.”

18 An Pablo ntuna tib'et'dhanuu kjuasunifiana.
N'ekj'aitsjon nga kjiiya'yan.

Kas'enuu kjuandaha Ntiana.

